
 
 
 

 
 
 

 

MAS-CHALCH 
 
Bannida 
 

Ad üna radunanza cumünala, in venderdi, ils 2 october 2026 a las 20:15 in sala polivalenta a Strada. 
 

Tractandas: 1. Salüd dal capo e tscherna dals dombravuschs 

 2. Elecziun cumplementara suprastanza cumünala 

 3. Vendita terrain da fabrica – plan d’areal Chaflur 

  - contrat da cumprita parcella no. 7525 – Dario Pardeller e Lisa Röthlisberger 

  - contrat da cumprita parcella no. 7526 – Sandro Müller e Mazzina Mischol 

 4.  Nouva definiziun dals noms da las vias cumünalas e nouva numeraziun dals 
   edifizis - infuormaziun 
 

 5. Varia 
 

Tractanda 2: Fin pro la publicaziun da quist Mas-chalch nu sun entradas ingünas candidaturas per 
l’elecziun cumplementara. Quellas das-chan gnir inoltradas inavant pro la suprastanza cumünala. 
Natüralmaing pon gnir fattas propostas in möd direct eir a chaschun da la radunanza electorala.  
 
Sperond sün numerusa cumparsa segna  
 

     La suprastanza cumünala 
 
 
Publicaziun da fabrica 
In basa a l’uorden davart la planisaziun dal territori pel chantun Grischun OPTGR, (KRVO) art. 45, sun 
expostas pro l’administraziun cumünala las seguaintas dumondas da fabrica. 
 

petent fracziun lö da fabrica 

Gabriele Signer 
Sclamischot 177, 7558 Strada  

Sclamischot Sclamischot 1-177, parcella 
6171 

inImplant da producziun da pelletstent da fabrica zona(s) / inventar(s) publicaziun dals  fin als 

Müdamaint da l'entrada, sanaziun da la chadafö 
e dals bogns, s-chodamaint da pellet nouv 

dal cumün 18.09.2026 07.10.2026 

dumonda per permiss supplementar cun dovair da coordinaziun  

 permiss pulizia da fö (GVG) 
 

petent fracziun lö da fabrica 

Duri Denoth 
La Foppa 170C, 7558 Strada 

Strada La Foppa 170C, parcella 6144 

inImplant da producziun da pelletstent da fabrica zona(s) / inventar(s) publicaziun dals  fin als 

S-chodamaint da pumpa da chalur dad aua ed 
ajer 

d’abitar 2 18.09.2026 07.10.2026 

dumonda per permiss supplementar cun dovair da coordinaziun  

 permiss pulizia da fö (GVG) 
 

petent fracziun lö da fabrica 

Daria & Erwin Caviezel 
Via dal Dazi 1-240, 7560 Martina  

Martina Via dal Dazi 1-240, parcella 
6264 

intent da fabrica zona(s) / inventar(s) publicaziun dals  fin als 

Dozar il mür da sustegn e rimplida, saiv in lain, 
allontanamaint dal mür existent 

dal cumün 18.09.2026 07.10.2026 

 
 
 
 

Uras da fanestrigl; lündeschdi, mardi e gövgia – 10.00 - 11.00 sco eir in marcurdi – 14.00 - 15.00 

no. 10 / 17.09.2026 



Recuors e protestas da dret public cunter intents da fabrica sun d'inoltrar in scrit dürant il temp da 
publicaziun pro la suprastanza cumünala, Poz 86, 7556 Ramosch. 
  

        Administraziun da fabrica 
 
 
 
Di da las portas avertas - halla forestala Ischla Sclamischot 
Il cumün da Valsot invida a la populaziun da gnir a verer la nouva halla forestala a Sclamischot. 
 
Venderdi, ils 9 october 2026, 16:00 fin 19:00 
 
Program: 
16:00 – 17:00  pussibiltà da verer las localitats da la nouva halla 
17:00   inauguraziun cun pled festiv 
17:00 – 19:00  gril e bavrondas 
 
        Cumün da Valsot 
 
 
 

L’uffizi forestal dal cumün da Valsot tschercha pels 1. avuost 2027 
 

ün giarsun / üna giarsuna per ün giarsunadi sco bos-cher/a da 3 ons 
 

Detagls davart la plazza suot www.valsot.ch / actualmaing. 
Per infuormaziuns sta il silvicultur, Mario Denoth gugent a disposiziun (081 866 32 58 / 078 765 72 04, 
obain per e-mail: m.denoth@valsot.ch). 
 

Gugent pigliaina incunter Ti’annunzcha cul cuors da vita in fuorma da raquint, fotografia da pass e 
copchas dals attestats fin il plü tard als 31.10.2026. 
Adressa: Administraziun forestala per mans da Mario Denoth, manader administraziun forestala 
Sclamischot, 7558 Strada, obain per e-mail a m.denoth@valsot.ch. 
 
 
 
Bain Zuort – nouvas uras d’avertüra 
A partir da subit valan las seguaintas uras d’avertüra: 
 

- cuschina 11:00 – 16:00 
- marcurdi serrà 
- menü da la saira be cun annunzcha 

 
No ans allegrain sün Vossa visita 
         Bain Zuort 
 
 
 
Festival da Biera da Muntogna 
Als 17 october 2026 a partir da las 10:00 ha lö la 9avla ediziun dal Festival da Biera da Muntogna. La 
partenza da la spassegiada es a Tschlin e maina directamaing i‘l areal da festa a Ramosch. 
La saira vegn accumpagnada cun musica da la gruppa „KITSCH“. I dà diversas categorias da bigliets. 
Ulteriuras infuormaziuns as chatta sülla pagina d‘internet www.bergbierfestival.ch. 
 
Voluntarias e voluntaris as pon annunzchar pro: 
 
Bun Tschlin c/o Engadin Booking 
Stradun 322 
7550 Scuol 
081 864 02 02 / info@buntschlin.ch 

 
Bun Tschlin 

 
 
 



Invid a la festa da mailinterra a Vnà, Bügl Grond  
Dumengia, ils 11 d’october 2026 a partir da las 12:00. 
La festa da mailinterra tradiziunala spordscha: 

 Raclette cun chaschöl d’alp 
 Biera da Tschlin 
 Vaischlas da mailinterra 
 Tuorta e cafè  
 Exposiziun e degustaziun da differentas sorts da mailinterra 
 Trategnimaint musical 

 
In cas da plövgia vain spostada la festa i’l restorant Arina. 
Grazcha dal sustegn finanzial pellas malaspaisas (la biera vain inchaschada directamaing) 
 
 
 
Gimnastica per seniors 
Trenar insembel fa daplü plaschair 
 

Lö:               chasa da scoula Ramosch e chasa da scoula Strada 
Cura :          marcurdi davomezdi 
Temp :         da las 14:00 – 15:00 
Predsch :     frs. 5.-- / jada 
 

La prüma jada ans chattaina in marcurdi, ils 7 october 2026 illa chasa da scoula a Strada. Causa la 
fabrica e la realisaziun da las abitaziuns per indigens ill’anteriura chasa da scoula Ramosch han lö las 
uras fin il principi december adüna a Strada. La gimnastica vain manada tras fin la prümavaira 2027. 
Sgüranza es roba da minchün. 
Eu m’allegr da salüdar a Vo! A bainbod. 
 

Vreni Luppi 
 
 
 
Società da musica Ramosch – radunanza generala 
La radunanza generala da la società da musica Ramosch ha lö in vendredi saira, ils 2 october 2026 a las 
19:00 i’l restaurant La Randulina a Ramosch. Davo la radunanza daja tschaina per tuots. 
 
Commembras e commembers nouvs sun fich bainvis. 
 
        La suprastanza 
 
 
 
Chasa Fliana, Lavin – program d’occurrenzas 
 

20.10.2026: Buna not – schlafen Sie gut, trainieren Sie Ihr Gehirn, beruhigen Sie Ihr Nervensystem und 
entwickeln Sie mehr Gelassenheit im Alltag’’, referat dad Annigna Kenedy, Zuoz (rumantsch-tudais-ch) 
 

27.10.2026: Adüna in tschercha da bunas istorgias, referat dad Anna Caprez, Zuoz (rumantsch) 
 

03.11.2026: Far las vuschs, texts da Cla Biert referent Clà Riatsch, Valsot (rumantsch) 
 

10.11.2026: Vom Wesen der Liebe, referat dad Arno Arquint, Chur (tudaisch) 
 

17.11.2026: Il svilup da l’agricultura dürant ils ultims tschientiners, referat da Richard Bickel 
(rumantsch) 
 

24.11.2026: Bhutan, documentaziun da Tina Roner, Scuol (rumantsch) 
 

01.12.2026: Kiondo – Tradition, welche Kulturen, Ästhetik und Nutzen verbindet, referat da 
Notarmon Buchli, Sent (tudais-ch) 
 

08.12.2026: Prelecziun d’Advent, Tina Planta-Vital prelegia poesias rumantschas 
 
 
 
 


